
Тулыс ю кизёнлы умой дасяськоно
6 ноябре аслаз истори- 

ческой выступленияз Ста- 
лин эш ӧтиз колхозник‘ёс- 
ты, пиосмурт‘ёсты но ныл- 
кышноосты, чтобы соос 
„Мед ужалозы асьсэлэн бу- 
сыосазы жадёнэз тодытэк 
но фронтлы, страналы мед 
еётозы пумен трос но трос 
нянь, сӥль, промышлен- 
ностьлы сырье“.

Сьӧсьяськем тушмонэз 
вормон понна кызьы ке ку- 
лэ луэ оружие, кудзэ за- 
вод‘ёсын рабочийёс лэсьто, 
озьы ик туж кулэ луэ си- 
он-юон‘ёс но сельскохозяй- 
ственной сырье. Тросгес 
нянь, сйль но сырье сётон 
—тйни колхозник‘ёслэн, 
МТС-ёсысь но совхоз‘ёсысь 
рабочийёслэн но гуртысь 
вань калык‘еслэн али азя- 
зы сылйсь обязанностьсы.

Али ик, толалтэ, асьмеос 
тодыны быгатом, кыӵе лу- 
оз вуоно арын урожай. 
Вань сельскохозяйственной 
у ж ‘ёсты быдэс‘янлэн азин- 
лыкез быдэсак зависеть 
каре солы дасяськем бор- 
дысен. Сое умой адӟизы 
асьсэос колхозник‘ёс кы- 
лем ар‘ёсы но туэ ортчем 
бусы у ж ‘ёсын. Отын, кы- 
тын ке бусы у ж ‘ёсты азин- 
лыко дасяськыса пумитало, 
тулыс ю кизён но октон- 
калтон уж ‘ёс синмаськы- 
мон быдэс‘ясько, урожай- 
ность но арысь аре будэ.

Колхоз‘ёсысь, МТС-ёсысь 
но совхоз‘ёсысь тросэз ква- 
лггфицированной ужасьёс 
фронтэ призвать кзремын. 
Та дыре умӧй-умой орга- 
низовать карэно квалифи- 
рованной кадр‘ёсты дасяны, 
восновном, ныл‘ёс пӧлысь.

Кемаласен дыр вуэмын 
ини вуоно тулыс кизьыны 
кидыс дасяны. Соосты ку- 
лэ кисьтыны, сортировать 
карыны но умой утялтыны. 
Кидыс‘ёсты кисьтоно вуоно 
арын кизён площадез трос- 
лы наськытатонэз лыд‘яса.

Вуоно сельскохозяйствен- 
ной арын асьме районысь- 

|тымы колхоз‘ёсын кизись- 
козы с ы ӵ е культураос, 
куд‘ёссэ азьло кизьылйзы 
лымшор палан но асьме со-

юзлэн Юго-Западысь район‘- 
ёсаз.

Вуоно арын вылӥ уро- 
жай басьтон зависеть кароз 
солы дасяськем бордысь. 
Сое умой валазы Кечур- 
ской сельсоветысь колхоз4 
ёс. Та сельсоветысь „Крас- 
ное столярово" колхозын 
вуоно арын кизьыны понна 
вань культураос‘я кидыс 
тырмыт кисьтыса дасямын 
но умой тупат‘ям бугроос- 
ын утялтӥсько. Кидыс‘ёсты 
кисьтон умой мынэ Бура- 
новской сельсоветысь кол- 
хоз‘ёсын. Отын ваньмыз ик 
колхоз‘ёс вуоно арын ки- 
зьыны кидыс‘ёсты кисьты- 
ны кутскизы ни. Кидыс‘ёс- 
ты кисьтон тужгес ик 
азинлыко мынэ „Дружба“ 
колхозын.

Районысь куд-огез *кол- 
хоз‘ёс кидыс кисьтон план‘- 
ёссэс быдэстыны тужгес 
ик урод мынэ Ильинской, 
М-Пургинской сельсовет‘ё- 
сысь куд-огаз колхоз‘ёсын. 
Со чидантэм урод пуктэ- 
мын Калининлэн, Мошкин- 
лэн нимынызы н и м а м, 
„Дружный", „1-й май“ кол- 
хоз‘ёсын. Данак т а ӵ е 
факт‘ёс вань мукет‘ёсаз но 
колхоз‘ёсын.

Та бадӟым хозяйственно- 
политической уж борды 
вань кужыменызы кутско- 
но луо партийной, совет- 
ской но колхозной актив. 
Тулыс кизьыны понна кол- 
хоз‘ёслэн тысё ю кидыс‘ёс- 
сы но мукет‘ёсыз тырмыт 
кисьтэмын луыны кулэ али 
ик. Со сяна кидыс вылй 
ӟечлыко медлуоз но вуоно 
арын узыр урожай басьто- 
нэз обеспечить мед кароз.

Тулыс ю кизёнлы дасясь- 
конэз ортчытом озьы, кы- 
зьы куре сое асьмелэсь 
фронт. Тырмымон дасялом 
кондиционной кидыс‘ёс, ту- 
пат‘ялом машинаосты но 
инвентарез, дасялом ныл- 
кышноос пӧлысь квалифи- 
цированной кадр‘ёс, бусые 
поттылом органической 
удобрениос, дасялом мине- 
ральной удобрениос но му- 
кетсэ.

Советской Информбюролэсь

РСФСР-ысь трудящийёслэн депутат ёссылэн крае" 
вой, областной, окружной, районной, городской’ 
сельской но поселковой Советёсазы быр ён ёсты 

отсрочить карон сярысь
РСФСР-лэн Верховной Советэзлэн И резидиумезлэн  

У  К А  3  Э 3  
Военной дырлэн обстоятельствоосыныз с э р е н 

Ӝ^ФСР-ысь трудящийёслэн депутат‘ёссылэн Краевой, 
Областной, окруждой, районной, городской, сельской 
но поселковой Советазы быр‘ён‘ёсты одйг арлы отло- 
жить кароно но со возьматэм сроклы ик продлить ка- 
роно та Совет‘ёслэсь полномочиоссэс.

РСФСР-лэн Верховной Советэзлэн Президиу 
мезлэн Председателез А. БАДАЕВ. 

РСфСР-лэн Верховной Советэзлэн Президиу 
мезлэн Сенретарез П. БАХМУРОВ.

24 декабре 1941 арын.

В Ы Л Й  Н А Г Р А Д А

25 декабре асьме вой- 
скоос противниклы пумит 
жугиськон‘ёс нуизы вань- 
маз фронт‘ёсын. Западной, 
Калининской но Юго-За- 
падной фронт‘ёслэн данак 
участок‘ёсаз асьме войско- 
ос, противникен жугись- 
кон‘ёс нуыса, мынйзы азь- 
лань но басьтйзы данак на- 
селенной пункт‘есты.

24 декабре быдтэмын 34 
немецкой самолет‘ёс. Ась- 
мелэн быремын 11 само- 
летмы.

** *
24 декабре асьме авиаци- 

лэн частьёсыз быдтйзы не- 
мецлэсь ичизэ вераса 12 
танксэ, 4 бронемашиназэ, 
войскоосын но груз‘ёсын 
446 автомашиназэ, прислу- 
гаеныз 11 боевой орудизэ, 
4 зенитной орудизэ, 9 зе- 
нитно-пулеметной точкаос- 
сэ, боеприпас‘ёсын 135-лэсь 
трос повозкаоссэ, горюче- 
ен 3 автоцистерназэ, пуш- 
т ы т й з ы боеприпас‘ёсын 
складзэ, куиньметй тӥязы 
чугун сюрес полотноез но 
рассеять каризы противник- 
лэсь 3 полк пехотазэ но
эскадрон каваллеризэ.

*
О * *
Западной фронтлэн учас- 

ток‘ёсыз пӧлысь одйгаз
действовать карись коман- 
дирлэн Коротков эшлэн 
частез разгромить кариз 
206-тй немецкой пехотной

25 д е н а б р е  ӝ ы т  ивортон

полклэсь складзэ но кыр- 
мизы боеприпас‘ёсын бад- 
ӟымесь склад‘ёсты, 270 ав- 
томашина, 15 орудие, 22 
мотоцикл, 50 велосипед. 
Фронтлэн мукет участоказ 
асьме боец‘ёс противникен 
лекесь жугиськон‘ёс куы- 
са кырмизы тушмонлэсь 12 
автомашиназэ, 2 орудизэ, 8 
минометсэ но 487-тй немец- 
кой пехотной полклэсь 2 
знамязэ.

** *
Вражеской автоматчик‘ёс 

но пулеметчик‘ёс, Ю. село- 
ысь черклэн помещенияз 
пуксем‘ёс, ураганной ты- 
лын люкетйзы асьме под- 
разделенилы азьлань мы- 
ныны. Политрук Рагулин 
эш боец‘ёслэн группаеныз 
черк доры подобраться ка- 
риськыса гранатаосын но 
пулеметной тылын быдтй- 
зы ваньзэ черке пуксем 52 
немец‘ёсты.

** *
Данак областьёсысь кол- 

хозник‘ёс решить каризы 
асьсэлэн личной хозяйство- 
ысьтызы пудозэс но тыло- 
бурдозэс сюдыны Красней 
Армилэн кулэяськонэзлы 
планлэсь вылтӥ мясопос- 
тавкае сётыны понна Чи- 
тинской областьысь Киров- 
лэн нимыныз нимам сель- 
хозартельысь колхозник А. 
Костин сюдыны пуктйз ош- 
сэ. Костинлэн примерез‘я

пудозэс сюдыны пуктйзы 
колхозник‘ёс С. Волдурев, 
И. Михайлов, В. Лоскутни- 
ков но мукет‘ёсыз. „Крас- 
ный пахарь" колхозын сю- 
дыны пуктэмын 3 ош но 
10 така, Молотовлэн нимы- 
ныз нимам артельын—3 
ош, Хабаровской крайысь 
„Герой труда" артельысь 
колхозник‘ёс сюдйзы но 
Красной Армилы сётйзы 10 
кунянзэс но 150 курегзэс. 
Паруновка селоын сюдйзы 
но советской боец‘ёс понна 
сдать каризы 16 така, 2 
кунян, сюосын курег, Бу- 
рят-Монгольской АССР-ысь 
Ленинлэн нимыныз нимам 
артельысь 50 арес‘ем кол- 
хозница Гариа Синсева 
Красной Армилы сётйз 
одйг парсьсэ но одйг скалзэ. 
Баргузинской аймакысь 
сельскохозяйственной ар- 
тельёс пӧлысь одйгезлэн 
член‘ёсыз асьсэлэн личной 
хозяйствоязы сюдыны пук- 
тӥзы обороналэн фондаз 
сётыны понна 200 ёрос ыж- 
зэс. Со сяна общественной 
пудоысьтызы сюдыны пук- 
тӥзы 50 йыр сюро бадӟым 
пудозэс, 120- ыжзэс, 20 
парсьсэс. Та аймаклэн ар- 
тельёсысьтыз колхозник4ёс 
асьсэлэн хозяйствоысьтызы 
сюдыны пуктӥзы 172 парсь- 
сэс, 740 ыжзэс, 35 йыр сю- 
ро таза пудозэс.

Строительной ужын умо- 
есь показательёсыз понна 
Удмуртской АССР*лэн Вер- 
ховной Советэзлэн Прези- 
диумез наградить кариз 
ЬХП (5)лш  М П/ргитской

раикомезлэсь секретарьзэ 
Барышников Иван Андре- 
евичез Удмуртской АССР- 
лэн Верховной Советэзлэн 
Президиумезлэн Почетной 
Г рамотаеныз.

„ВКП(б)-лэн историезлэсь 
Краткой курссэ" поттэм 
дырысен куиньметй арез 
мынэ ни. 1939 арын 9 сен- 
тябре п о т э м „Правда“ 
„ВКП(б)-лэн историезлэн 
Краткой курсэзлэсь" годов- 
щиназэ пусйыса, аслаз пе- 
редовояз гож‘яз: ,,ВКГ1(б)- 
лэн исгориезлэн краткой 
курсэзлэн югытэ потэмез 
исторической н а у к а- 
лэн фронтаз—туж бадӟым 
явление... ВКП(б)-лэсь ис- 
торизэ иэучать карон узыр- 
мытэ асьме странаысь ра- 
бочийёслэн но крестьян‘ёс- 
лэн социализм понна нюр‘- 
яськон опытэнызы. ВКП(б)- 
лэсь историзэ изучать ка- 
рон—асьме партилэн марк- 
сизмлэн-ленянизмлэн вань 
тушмон‘ёсыныз но трудя- 
щийёслэн вань тушмон‘ёсы- 
ныз жугиськон‘ёсызлэсь 
историзэ изучать карон, 
юрттэ болыпевизмен овла- 
девать карыны, будэтэ по- 
литической саклыкез“.

Али, котькулэсь но умой 
изучать кароно луо партий- 
нойёсыз но непартийнойё- 
сыз большевик‘ёс „ВКП(б)- 
лэн историезлэсь, краткой 
курссэ". Кыдёке ватоно 
ӧвӧл сое, а чик дугдылы 
тэк, пумылйськись шуг се 
кыт‘ёс но хозяйственной 
загружонность шоры учкы- 
тэк, шедтьтоно эркын дыр 
но ужано политической то- 
донлыкез будэтон бордын. 
Адӟиське, что тросэз эш‘ёс

Главноез сярысь вунэто
вунэтйллям шӧдске воина 
дыре политической тодонлы 
кез будэтонлэсь кулэлыксэ.

Асьме родиналэн туш- 
мон‘ёсыз—германской фа- 
шист‘ёс асьме народной 
хозяйствомылэн пӧртэм 
отрасльёсаз асьсэлэсь шпи- 
он‘ёссэс ыстылыны тыршо. 
Татын коммунисГёслэн 
котькулэсь но бадӟым сак- 
лыксы но кыдёке адӟемзы 
кулэ луэ.

Шонерак вераны кулэ, 
что данакез ВКП(б) член‘ёс 
кандидат‘ёс „ВКП(б)-лэн 
Историезлэсь Краткой курс- 
сэ“ изучать каронзэс дуг- 
дытйзы. Кылсярысь, ВКП(б)- 
лэн членэз Давкова эш 
(Гожнинской сельисполком- 
лэн председателез) изучать 
каре Краткой курслэсь З тй 
главазэ, шонерзэ вераса, 
со сое куке но дышетскем, 
нош али историез изучать 
каронзэ тыпак дугдытйз. 
Сыӵе ик ужез Кировлэн 
нимыныз нимам колхозлэн 
председателезлэн ВКП(б) 
членэ кандидатлэн Поли- 
карпов эшлэн. Со „ВКП(б)- 
лэн историезлэсь Краткой 
курссэ“ изучать карыса 
Ш-тй главаяз вуэм но али 
политической тодонлыксэ 
будэтон бордын ужамысь 
быдэсак дугдэм. Полити- 
ческой тодонлыксэс будэ- 
тон бордын л я б ужало 
ВКП(б) райкомысь комму- 
нист‘ёс Шкляева но Байко- 
ва эш‘ёс, райзоысь Мау-

рин, местпромысь Евдоки- 
мов эш‘ёс но куд-ог мукет‘- 
ёсыз. Ваньзы та эш‘ёс ву- 
нэтйллям лэся, что „Марк- 
систско-ленинской теори- 
лэн кужымез со бордын, 
что со партилы сётэ луон- 
лык обстановкаын оренти- 
роваться карыны", окружа- 
ющой событиослэсь внут- 
ренней связьзэ валаны, ад- 
ӟыны событиослэсь мынэм- 
зэс но тодыны не только 
сое гинэ, кызьы но кудпа- 
ла соос развиваться каро- 
зы али но сое но, кызьы 
но кытчы развиваться каро- 
зы с о о с азьланьын“. 
(ВКП(б)-лэн Историезлэн 
Краткой курсэз 339-тй стр.).

ВКП(б)-лэсь историзэ 
изучать карытэк эш ‘ёс уз 
быгатэ туала обстановкаын 
разобраться карыны.

Кыктэтй империалисти- 
ческой войнае курадӟыны 
но бедствиосы кыскем бы- 
дэс мирысь калык‘ёс оскы- 
ны кутско та ваньзэ вор- 
мись великой ученилэн ку- 
жымезлы. Соос учкыны 
кутско асьме странамы шо- 
ры, героической Красной 
Армия шоры асьмелэн ис- 
торимы шоры но дышетско 
оружиен владеть карыны, 
кудйз соослы юрттоз коть- 
ку войнаез но капитализ- 
мез быдтыны вуттоз соос- 
ты калык‘ёслэн всемирвой 
братствоязы.

М. Горбатовсная, ВКП(б)
РК-лэн пропагандистэз.

Калыкез ПВХО-лы дышетон
Противовоздушной но про- 

тивохимической обороналы 
калыкез дасян порядок ся- 
рысь. СССР-лэн СНК-езлэн 
туэ 2 июле, УМССР-лэн 
СНК-езлэн туэ 1 1 июле 
иоттэм постановленизы но 
трудящийёслэн депутат‘ёс- 
сылэн М-Пургинской рай- 
онной советсылэн исполни- 
тельной комитетэзлэн туэ 
арын 21 октябре поттэм 
решениез район‘я ляб бы- 
дэс‘ясько.

Туэ 2 июльысен 1942 ар- 
лэн одйгетй январьозяз 
еётэм^ срок туж бадӟым вал, 
озьы ке но калыкез ПВХО- 
лы дасян‘я асьмемын туж 
ӧжыт лэсьтэмын. Дышет 
сконэз ортчоно вал 5419 
мӧйы мурт‘ёс но 4138 ды 
шетскисьёс. Постановление 
потэм бере ваньзы ик соос, 
дышетсконэз ортчоно мурт‘-

Мӧйы мурт‘ёсты ПВХО- 
лы дышетонэн охватить ка- 
ронлэн урод мынэмезлы 
нырысь муген луиз со, что 
сельсовет‘ёслэн но колхоз‘- 
ёслэн председательёссы та 
дырозь ӧз на быгатэ вала- 
ны калык пӧлын оборон- 
ной ужлэсь значенизэ. 
Гурт‘ёсын туж трос сыӵе 
мурт‘ёс, куд‘ёсыз умой бы- 
гатозы оборонной ужен 
кивалтыны, нош соос та 
дырозь таӵе кулэ военной 
ужез организовать каронэ 
мобилизовать каремын ӧвӧл 
на. Тйни соин ик СССР- 
лэн СНК-езлэн туэ 2 июле 
поттэм постановлениез рай- 
онын быдэсмытэк кыле. 
Правительстволэсь поста- 
новленизэ быдэс‘янын пу- 
мит‘яськись мурт‘ёслы чу- 
рытэсь ужрад‘ёсты кутон 
сяпысь Районной Совет- 
лэн исполнительной коми- 
тетэз эн кешениез шоры

ёс, дыщетскыны понна!учкытэк, тросэз кивалтйсь- 
кружок‘ёсын охвагить ка- ёс калыкез ПВХО-лы дыше- 
ремын вал. Но со кема|хонэз организовать карон 
озьы Ч)з мыны. Окюп-кал- борды кулэез‘я ӧз кутске.
тон у ж ‘ёс кутскем бере тро- 
саз колхоз‘ёсын калыкез 
ПВХО-лы дышетон тыпак 
дугдйз. Данакез колхоз‘- 
ёсысь инструктор‘ёс асьсэ- 

. лэсь ужзэс производствое 
поттыны ӧз быгатэ. Уже 
ӧз кутйське ужлэсь эркын 
дыр‘ёс. Соку луысал орга- 
низовать карыны дышето- 
нэз. Соин ик районамы, 
армие мынэм‘ёсты лыд‘я- 
тэк, протиэовоздущной но 
протйвохимической оборо- 
налы дышетсконэн охва- 
тить каремын мӧйы мурт‘- 
ёс пӧлысь 1090 мурт но 
дышетскисьёс пӧлысь 4138 
мурт. Соос 30 декабрь азе- 
лы ПВХО-я дышетскон 
программазэс йылпум‘яло- 
зы. Озьыен районысь мӧйы 
калык ПВХО-лы 20 про- 
дентэз гинэ дышетэмын.

Али, ку мынэ фашист- 
ской ордаослы пумит ле- 
кесь жугиськон‘ёс, ку Со- 
ветской Союзлэн калык‘ё- 
сыз султйзы великой осво- 
бодительной войнае, асьме- 
ос котькудмы умой быга- 
тоно луиськом родинамес 
защищать карыны. Калыкез 
противохимической но про- 
тивовоздушной обороналы 
дышетонэз нуналлы быдэ
4—5 час нуоно. Соку гинэ 
асьмеос быгатом правитель- 
стволэсь решенизэ быдэс- 
тыны.

Сельисполком‘ёслэн но 
колхоз‘ёслэн председатель- 
ёссылэн та нунал‘ёсы 
задачазы луэ чик ӝегат- 
скытэк дышетонэз органи- 
зовать карон.

М. Кривокорытов.

Переучетэз зеч 
ортчытоно

Ар куеиын советской со- 
юзыоь калык‘ёслэн лыдзы 
сярысь но тужгее ик пудо 
вордонэз паськытатон‘я го- 
сударственной планлэсь бы- 
дэсмемзэ эскерон но пудо- 
©слэн шонер лыдзы сярысь 
даннойёс басьтыны понна 
26 декабрьысен кутскыса 
1942 арлэн 1 январьозяз адя- 
миослы но пудоослы пе- 
реучет ортчытэмын луоз.

Переучетэз ортчытон— 
бадӟым государственной но 
политической уж. Соин 
ик т а е образцово ортчы- 
тоно.

Та ортчись переучетын 
туж ик бадӟым значение 
басьтоз пудоосты шонер 
лыдэ басьтон. Пудолы азь- 
ло ортчытэм перепись яр- 
кыт возьматйз, что Куинь- 
метй Сталинской Пятилет- 
калэн куиньметй араз, азь- 
ло ар‘ёсы сямен ик, асьме 
народной хозяйствомылэн 
животноводствоезлэсь пась- 
кытамзэ но азинскемзэ.

Адямилы, колхозник‘ёс- 
лэн, единоличник‘ёслэн, ра- 
бочийёслэн но служащийёс- 
лэн пудооссылы переуче- 
тэз образцово ортчьшы пон- 
на партийной, комсомоль- 
ской, профсоюзной но мукет 
организациосысь кивалтйсь- 
ёс переучет ортчемез кон- 
троливать кароно луо. Адя 
милы но пудоослы переуче- 
тэз по-большевистски орт- 
чытом.

Обороналэн фондаз будэтом 
но сётом умоесь вал‘ёс

Асьме советской родина- 
ямы чуртнаськем оккупант'- 
ёсты—гитлеровской полчи- 
щеосты уллянын но родной 
муз‘еммес защищать каро- 
нын туж бадӟым значение 
басьто вал‘ёс. Соос тужгес 
ик кулэ луо артиллерилы, 
кавалерилы но обоз‘ёсы.

Районысь колхоз‘ёс роди- 
намес возьманы Красной 
кавалерилы трос вал‘ёс сё- 
тйзы ни. Азьланьын Крас- 
ной Армилы эшшо но трос- 
гес вал‘ёсты сётыны понна 
но соин ӵош ик интыысь 
вань сельскохозяйственной 
но мукет у ж ‘ёсты быдэс‘я- 
ны понна колхоз‘ёсын трос 
вал‘ёсты будэтоно. Вал‘ёс- 
лэсь йырлыдзэс будэтыны 
понна туэ арын тыршоно 
котькуд валлэсь вылй ӟеч- 
лыко приплод басьтыны но 
со приплодэз таза будэты- 
ны. Озьы ик аборт‘ёсын 
нюр‘яськоно.

Ваньзэ тае умой валаз 
П-Мсжгинской сельсове- 
тысь и1-й май“ колхоз. Та 
колхозыи н у д о бордын 
ужасьёс асьсэлэн ужзылы 
умой, добросовестно отно- 
ситься каро. Ваньзэ чуньы *

луоно вал есты умои утял- 
то зооветправилоосты при- 
менять карыса. Соин ик та- 
тын чуньы куштон‘ёслэн 
одйг случайзы но ӧй вал 
на.

Таӵе колхоз‘ёсын артэ ик 
данакез колхоз‘ёс чуньыя- 
но вал‘ёсты утялтонлы сак 
лыксэс ичи вис‘яло. Кылся- 
рысь, М-Пургинской сель 
советысь „Шор муӵ“ кол- 
хозын конюх‘ёс нокыӵе зо 
оветправилоосты уг чакла- 
ло. Соин ик туэ та колхо- 
зын чуньыжуштон случаӥ- 
ёс вал ни. Чуньы куштон 
случайёсын нюр‘яськыны 
понна вал‘ёсты ваньзэ зо- 
оветправилоосты «чакласа 
утялтоно. Чуньыяно вал‘ёс- 
ты секыт4.уж ‘ёсын ужатоно 
ӧвӧл. Сисьмем но кынмем 
куроен яке турынэн сюдо- 
но ӧвӧл. Ваньзэ та вылй 
зерам‘ёсты ужвылын бы- 
дэстыса асьмеос чуньы 
куштон случайёслэсь мӧз- 
мытйськом но таза приплод 
басьтом. Конюх‘ёс пинал 
вал‘ёсты будэтонын ни- 
мысьтыз ответственность 
нуо.
С. Кузнецов, веттехник.

Родинаез возь- 
масьёслы — ново- 

годний кузьым
Москва котырын немец- 

кой полчищеослы кужмо 
пезьдэт сётэмен сэрен бы- 
дэс странаысь калык‘ёс 
Красной Армилэн боец1- 
ёсызлы новогодний ку-
зьым‘ёс ыстйзы.

Кузьым‘ёсты дасян туж- 
гес но умой организовать 
каремын Пытцамской, Бу- 
рановской сельсовет‘ёсысь 
колхоз‘ёсын но Яганской 
неполно-средней школа- 
ын. Пытцамской сельсо- 
ветысь иПобеда“ колхоз
чечыен но вӧйын кык по- 
сылка, „Красный факел"
чечыен, вӧйын но сйльын 
кык посылка ыстйзы. Сель- 
советысь мукет‘ёсыз кол- 
хоз‘ёе быдэн одйг посылка 
ыстйзы.

Бурановской сельсове- 
тысь „Выль Кужым" но 
„Квадашур“ колхозысь кол- 
хозник*ес действующой ар- 
мие ыстйзы сй/1ь но курег- 
пуз. „Ю л етУ М О " совхо- 
зысь у касьёс действующой 
армиысь боец‘ёслы ыстйзы 
2 лосылка. Посылкаязы ты- 
ремын колбасной изделиос, 
вӧй, чечы но сйль. Кагано- 
вичлэн нимыныз нимам 
колхоз ыстйз кык посылка.

Та бадӟым уж умой ор- 
ганизовать каремын Яган- 
ской неполно-средней шко- 
лаысь коллектив куспын. 
Соос пӧртэм кузьым‘ёсын 
кык посылка ыстйзы. Ку- 
зьым ыстонэз организовать 
карон колхоз‘ёеын мынэ на; 

А. Сиволобов.

Школа войналэн нунал‘ёсаа
В о й н а л э н  нунал‘есаз 

М-Пургинской средней шко- 
лаысь дышетскисьёс одйг 
малпанэн уло—Красной Ар- 
милы юрттон. Пинал‘ёс-пат- 
риот‘ёс умой валало сое, 
что фашистской захватчик‘- 
ёсты ӝог быдтыны понна 
кулэ фронтлы, Красной Ар- 
милы вань кужымен юртты- 
ны, трудовой фронтын эш- 
шо но умой ужаны.

Октоы-калтон у ж ‘ёс дыр‘я 
дышетскисьёс колхоз‘ёсын 
узыр урожаез октыны-кал- 
тыны юрттйзы. Тросэз пи- 
нал‘ёс мӧйы мурт‘ёслы ту- 
патэм нормаосты мултэсэн 
быдэс‘яса ужазы.

Школае лыктыса пинал‘- 
ёс эшшо но организован- 
ноесьгем луизы. Соос туж 
бадӟым мылкыдэн родинаез 
возьмасьёслы—Красной Ар- 
милэн боец‘ёсызлы шуныт 
дйсьёс дасяло. Кылсярысь, 
8 -тй классын дышетскись

В. Казанцев красной воин‘- 
ёслы ыстыны понна бад- 
ӟым шуба сётйз. Озьы ик 
дышетскисьёслэн кужыме- 
нызы кык шуныт одеал‘ёс 
вурыса ыстэмын. Со сяна 
боец‘ёслы ыстыны понна 
пинал‘ёс люказы трос ӵуш- 
кон‘ёс, ыжгон, миньдэр пу- 
йыос но мукет.

„Пионер Удмуртии" танк 
лэсьтон сярысь иворез кы- 
лыса, пинал‘ёс кӧня ке ну- 
нал куспын гинэ 800 манет 
люказы. Тросэз дышетскись- 
ёс танк лэсьтыны понна бы- 
дэн 10— 20 манет сётйзы. 
Тужгес ик ӝутскем мыл- 
кыдэн та иворез пумитазы
6 -тй „ Б “ классысь дышет- 
скисьёс. Соос танк лэсьты- 
ны 100 манет сётйзы. Та 
нунал‘ёсы дышетскисьёс 
Красной Армилэн боец‘ёс- 
ызлы новогодний кузьым 
дасяло.

Ю. Ермаковг, школаысь 
старшой пионер вожатой.

Самолет‘ёслэсь-штурмовик‘ёслэсь 
звенозэс лэсьтонэ

Сарапульской районысь 
комсомолец‘ёслэсь „Удмур- 
тиысь комсомоллэн нимы- 
ныз шшаса" самолет‘ёслэсь- 
штурмовик‘ёслэсь звенозэс 
лэсьтыны коньдон люкан 
сярысь вазиськемзэс умой 
пумитазы ваньмыз ик ком- 
сомолец‘ёс. 'Гросэз соос са- 
молет‘ёслэсь - штурмовик‘- 
ёслэсь звенозэс лэсьтонэ 
быдэн 20—70 манетэн сё- 
то. Коньдон люкан тужгес 
ик азинлыко мынэ „Юж- 
Пурга“ колхозысь комсомо- 
лец‘ёсын. Отын люкамын

802 манет коньдон. Коиь- 
дон люкан умой мынэ Пыт- 
цамской с е л ь с о в е- 
тысь гКрасная Звезд а“ но 
„Победа“, НКД-лэн орган‘- 
ёсысьтыз, Райзоысь ! о му- 
кет‘ёсысьтыз организацио- 
сысь комсомолец‘ёс пӧлын. 
Та организациос сётӥзы бы- 
дэн 100—700 манет.

Ваньмыз район‘я само- 
лет‘ёслэсъ - штурмовик‘ёс- 
лэсь звенозэс лэсьтыны 
10075 манег коньдон люка- 
мын ни.

Ю. Ф едорсва.

Ценежно-вещевой лотереяез 
реализоватъ карон

Денежно-вещевой лоте- 
реяез ортчытэм сярысь иво- 
рез ӝутскем мылкыдэн пу- 
митазы Бурановской сель- 
советысь „Квадашур" кол- 
хозысь колхозник‘ёс но 
колхозницаос. Данакез со- 
ос быдэн 100 манет тыр 
билет‘ёсты басьтйзы. Кыл- 
сярысь, колхозлэн предсе- 
дателез Д. Девятов, кол- 
хозница В. Байсарова, 60 
арес‘ем пересь, колхозлэн 
бригадирез Я. Байсаров но 
данакез мукетыз эш ‘ёс де- 
нежно-вещевой лотереялэсь 
билет‘ёссэ быдэн 100 манет 
тыр басьтйзы но отын ик 
ваньзэ наличноен тыризы. 
Ваньмыз денежно-вещевой 
лотерея колхозын 3920 ма- 
нет тыр реализовать каре- 
мын. .

М. Занчарсв.
* * 

Денежно-вещевой лоте-

реяез реалиӟовать карон 
азинлыко ортчиз П-Мож- 
гинской сельсоветысь кол- 
хоз‘ёсын. Вакчи дыр кус- 
пын татын лотереялэн би- 
лет‘ёсыз 16 сюрс манет 
тыр вузамын вал.

Г. Долганев.
•»* _* 

Денежно-вещевой лотере-
яез ортчытӧн ужрадэз мы-
лысь-кыдысь пумитазы Ср-
Кечевской сельсоветысь
Ленинлэн нимыныз нимам
колхозын. Татысь колхоь-
ник‘ёс Е. Федоров, Н. Зя-
гаев, А. Соприн но тросэз
мукетыз эш ‘ёс денежно-ве-
щевой лотереялы быдэн 1С0
манет тыр гожтйськизы но
соку ик ваньзэ наличноен
тыризы. Ваньмыз денежно-
вещевои лотереялэн билет'-
ёсыз реализовать каремын
3 сюрс манет тыр.

А. Фофанов.

У м о й  у ж а л о

Великой отечественной 
войналэн нунал‘ёсаз асьсэ- 
лэсь ужзэс трослы умоятӥ- 
зы медицинаын ужасьёс.

Бур-ановской больницаысь 
старшая сестра Е. Ажимо- 
ва но А. Коробейникова 
асьсэлзсь ужзэс ярато но 
висисьёсты туж умой утял- 
то. Ваньмыныз татын умой 
быгатыса кивалтэ врач 
Е. Логинова эш.

Висисьёсты Я<оген бур- 
мытыны понна туж сюл- 
маськыса ужа венер Смир- 
нова эш. Со котькудзэ ви- 
сисьёсты дырыз-дыр‘я эске- 
ре но бурмытэ. Районысь 
ваньмызлы мелицинской 
работник‘ёслы та возьматэм 
эш ‘ёслэсь пример басьтыса 
ужано.

И. Лсбовиков.

Редактор— В. Тимофеев.

